
梅〈周益公大全集胡季懷惠六出梅一枝仍枉絶句率然次韻勿笑拙速　恠底雪花今歲少東君聚巧入壺春老夫只學龜藏六未羡梢〉

〈頭首面新〉九英梅〈古今事通元䅡為翰林承㫖朝退行至廊下初日映九英梅隙光射䅡有氣勃勃然百僚望之曰〉

〈豈腸胃文章映日可見乎〉雙梅〈王十朋梅溪集丞廳後圃雙梅一枝發和以表弟韻　漫游踪迹成浮家一身四海驚年華不禁草〉

〈木競時節。忽見霜幹排新花曉雲生寒日未透南枝半肥北枝瘦就中一枝最先發浪蕊浮花敢居右山翁涉世如狼胡功名。日逺霜凌鬚與花同〉

〈是江南客。一笑為解東陽𦡱吟哦繞樹正百匝未放零落空殘株春風雜花儘明媚。此君風味懸知無雨中着子尚不惡可堪老葉繙蟲書楊誠齋〉

〈集壬辰别胡元伯丞公折雙梅見贈作一絶以謝之　一花恠結雙青子。獨蒂還藏兩玉花薄相春工寧底巧眼明初見雪枝斜虞儔尊白堂集以〉

〈雙梅二枝送郁簿。小詩見意　連枝並蒂更同根結實雙雙向小園。調鼎異時知有伴相期携手上天門〉層梅〈方澄孫絅錦藁化工〉

〈真是巧玉蘂更層層若吏文。千年猶未成〉重萼梅〈李洪芸庵類藁萬壽觀重萼梅天街倦踏軟紅塵喜見宫梅漏泄〉

〈春十剪瓊多態度九英照日倍精神。香清暗馥維摩榻韻勝全疑姑射人。好是孤山臨水看廣平能與賦清新。〉重臺梅

〈梅聖俞宛陵集吳正仲徃靈濟廟觀重臺梅。　玉盤叠捧溪女歸魚鱗作室待水婔。竹間山鬼入夜啼古廟久閉誰啓扉屈原憔悴江之圻芙蓉木〉

〈蘭托典微。賈誼未召絳灌擠。香草嘉禾徒菲菲曾無半辭助訶譏國風幸賴相困依。　讀吳正仲重臺梅花詩此樹在靈濟王廟。　楚梅何多葉縹〉

〈蒂攢瓊瑰常惜歲景盡每先春風開龍沙雪為友青女霜作媒托根邇廟堂。結子助鼎鼒吳侯本吳人筆刀高崔嵬但詠同姓木予非棟梁材　依〉

〈韻和諸公尋靈濟重臺梅。　梅要山傍水次㦳非同弱柳近章臺重重葉葉花依舊歲歲年年客又來雖愛千枝競繁宻還嗟短髮已衰頽郎官博〉

〈士留車騎擁蔽修篁為斫開　依韻和正仲重臺梅花　芳梅何蒨蒨素葉吐層層近蠟寒猶勁。先春氣已承冷香傳去逺靜艶宻還增有意常欺〉

〈雪無功合鏤氷早烟籠玉暖。凍雨浴脂凝漢女新粧薄燕姬瘦骨棱壓枝唯恐折簇萼似難勝神物終來護江鄉未解矜獨奇心豈欲寄逺客何曾〉


〈不見黄鸝度寧防粉蝶凌月光臨更好。谿水照偏能畫軸開雲霧宫刀剪綵繒都無筆可衒莫信巧堪憑丹杏塵多雜天桃俗所稱故林嘗謁望大〉

